
 
PROGRAMI PËR FORCIMIN E POLICIMIT NË KOMUNITET 2024-2029 

Aktivitetet e muajit Maj-2025 

BULETIN INFORMATIV 

Trajnimi i 
Oficerëve të Patrullës së Përgjithshme dhe Stafit të Sallës së Komandës dhe 

Ekipi i Menaxhimit të Programit SCPA 
vijon zhvillimin e trajnimeve mbi 
zbatimin e Policimit në Komunitet, 
gjatë javës së tretë dhe të katërt të 
muajit maj (21–23 dhe 28–30 maj 
2025), në ambientet e Drejtorisë 
Vendore të Policisë Tiranë. 

Ky 

trajnim treditor përfshiu 45 oficerë të 
Patrullës së Përgjithshme (OPP) dhe 
personel të Sallës së Komandës dhe 
Kontrollit (SKK) nga 7 komisariate të 
Policisë së DVP Tiranë si edhe nga 
Komisariati i Policisë Krujë.  Gjatë 
trajnimit, pjesëmarrësit u angazhuan 
në seanca teorike dhe praktike, si dhe 
në punë në grup, me fokus të veçantë 
në filozofinë e Policimit në Komunitet 
dhe integrimin e saj në veprimtarinë e 
përditshme të Policisë së Shtetit. Ata u 
përfshinë në ushtrime praktike dhe 
situata konkrete, të cilat synonin të 
zhvillonin aftësi për zgjidhjen e 
problemeve dhe marrjen e masave 

proaktive në kuadër të zbatimit të këtij 
koncepti. Një vëmendjeje e veçantë  iu 
kushtua trajtimit teorik dhe praktik të 
rasteve  të  Dhunes ne Familje.  

Për të ofruar një qasje sa më 
gjithëpërfshirëse, Programi SCPA 
bashkëpunoi me Qendrën Kundër 
Ekstremizmit të Dhunshëm, ku 
ekspertët e saj prezantuan leksione 
ndërvepruese mbi parandalimin e 
ekstremizmit të dhunshëm. Gjatë 
trajnimeve u ndanë dhe u shkëmbyen 
edhe praktikat më të mira të 
Bashkimit Evropian në zbatimin e 
filozofisë së Policimit në Komunitet.Në 
përfundim të këtij programi, oficerët 
pjesëmarrës përmirësuan ndjeshëm 
njohuritë dhe kapacitetet e tyre 
profesionale për të kontribuar më 
efektivisht në ndërtimin e një 
marrëdhënieje të qëndrueshme e të 
besueshme me komunitetin.  

AKTIVITETET  
KRYESORE: 

 Trajnimi i Oficerëve të Patrullës së 

Përgjithshme dhe Stafit të Sallës së 

Komandës dhe Kontrollit për zbatimin 

e Policimit në Komunitet – DVP Tiranë 

 Aktivitete në Durrës dhe Pukë për 

Sigurinë Rrugore nga Skema e 

Granteve  

 Aktivitet nga Skema e Granteve –

Dhuna në Familje – Elbasan dhe 

Durres  

 Aktivitet nga Skema e Granteve– 

Strategjia për Policimin në Komunitet 

– Fushë Arrëz 

 Aktivitet nga Skema e Granteve – 

Siguria Publike – Elbasan 

 Anketa për Sistemin e Matjes së 

Sigurisë në Komunitet (SMSK 

 Takim i Programit SCPA dhe 

Programit ICITAP mbi mbështetjen e 

ofruar për Policinë e Shtetit 

 NSPK-të për edukimin vazhdojnë 

punën  ndërgjegjësuese në shkolla 



 BULETIN INFORMATIV MAJ 2025 

Gjatë muajit maj 2025, në kuadër 
të Skemës së Granteve, u 
organizuan disa aktivitete 
ndërgjegjësuese dhe edukative për 
sigurinë rrugore, me fokus tek të 
rinjtë dhe fëmijët në qytetet Durrës 
dhe Pukë. 

Më 28 maj, në sheshin “Taulantia” 
në Durrës, u mbajt aktiviteti “Dita e 
Sigurisë Rrugore”, organizuar nga 
Qendra Shqiptare për Zhvillimin e 
Familjes.  

Dhjetëra nxënës morën pjesë në 
simulime trafiku, gara me scooter, 
ushtrime praktike dhe diskutime 
me ekspertë e përfaqësues të 

Policisë së Durrësit, duke reflektuar 
mbi rëndësinë e sjelljeve të sigurta 
në rrugë. 

Në Pukë, organizata “Gruaja 
Verilindore e Papunë”, në kuadër 
të projektit “Siguria rrugore e 
fëmijëve dhe policimi në 
komunitet”, zhvilloi një sërë 
aktivitetesh me nxënës të shkollës 
9-vjeçare “Migjeni” dhe gjimnazit 
“Sabah Sinani”. Aktivitetet 
përfshinë sesione edukative, lojëra 
interaktive dhe ushtrime praktike 
me sinjalistikën në biçikletë për 
fëmijët. 

Më 26 maj,  po ne drejtimin e kesaj 

organizate , u hap gjithashtu 
ekspozita “Edukimi dhe promovimi 
i sigurisë rrugore në vegjëli”, ku 
nxënësit prezantuan punime 
grafike dhe krijime artistike që 
reflektonin perceptimet e tyre mbi 
sigurinë në rrugë dhe 
bashkëpunimin me Policinë e 
Shtetit. Krijimet më të mira u 
vlerësuan me çmime. 

Të gjitha këto nisma kontribuan në 
ndërgjegjësimin e brezit të ri për 
rëndësinë e sjelljes së 
përgjegjshme në rrugë dhe në 
forcimin e lidhjes ndërmjet 
komunitetit, shkollës dhe 
institucioneve të rendit. 

Zbatohet  nga  

Aktivitete në Durrës dhe Pukë për Sigurinë Rrugore nga Skema e Granteve  



 BULETIN INFORMATIV MAJ 2025 

Gjatë muajit maj 2025, organizatat 
“Gender, Paqe, Siguri” dhe Forumi 
i Gruas Elbasan zhvilluan disa 
aktivitete të rëndësishme në 
kuadër të forcimit të 
bashkëpunimit ndërinstitucional 
dhe ndërgjegjësimit komunitar për 
parandalimin dhe adresimin e 
dhunës në familje dhe dhunës me 
bazë gjinore. 

Më 27 maj, organizata “Gender, 
Paqe, Siguri” zhvilloi në Durrës 
takimin e parë me grupet e punës 
ndërinstitucionale, ku morën pjesë 
përfaqësues të institucioneve 
shërbim-ofruese, përfshirë 
Specialistët e Policimit në Zonë 
(SPZ), punonjës social, psikologë 
dhe administratorë të njësive 
vendore.  

Takimi shërbeu si një platformë për 
diskutimin e rasteve konkrete, 

shkëmbimin e informacionit dhe 
përmirësimin e koordinimit 
institucional për adresimin efektiv 
të dhunës. 

Më herët, më 22 maj, e njëjta 
organizatë mbajti një takim 
ndërgjegjësues me komunitetin në 
zonat Spitallë dhe Porto-Romano, 
ku u diskutuan çështje të lidhura 
me dhunën në familje, sigurinë, 
rendin publik dhe të drejtat e 
njeriut.  

Aktivitetet u zhvilluan në kuadër të 
projektit “Forcimi i Bashkëpunimit 
për Parandalimin dhe Adresimin e 
Dhunës në Familje”, mbështetur 
nga Skema e Granteve. 

Paralelisht, Forumi i Gruas Elbasan 
organizoi gjatë muajit maj dy 
takime ndërgjegjësuese me nxënës 
të shkollës “Ibrahim Muço” në 

Belsh, në kuadër të projektit 
“Partneriteti mes Policisë së 
Shtetit, aktorëve lokalë dhe 
komunitetit në lidhje me dhunën 
në familje dhe dhunën me bazë 
gjinore”.  

Këto takime synuan rritjen e 
ndërgjegjësimit të të rinjve për 
fenomenet e dhunës, përfshirjen 
qytetare dhe bashkëpunimin me 
strukturat e sigurisë. 

Këto iniciativa theksojnë rëndësinë 
e qasjes së koordinuar dhe 
gjithëpërfshirëse në parandalimin e 
dhunës dhe fuqizimin e komunitetit 
për të ndërtuar një mjedis më të 
sigurt dhe më të drejtë për të 
gjithë. 

Zbatohet  nga  

Aktivitet nga Skema e Granteve –Dhuna në Familje – Elbasan dhe Durres  



 BULETIN INFORMATIV MAJ 2025 

Më datë 6 dhe 19 maj 2025, 
Shoqata “Qendra Sociale në 
Ndihmë të Njerëzve në 
Nevojë” (QSNNN) në Fushë-Arrëz 
organizoi rundin e parë dhe të dytë 
të konsultimeve për “Strategjinë e 
Policimit në Komunitet”, si pjesë e 
aktiviteteve të koordinimit dhe 
mbështetjes për hartimin e kësaj 
strategjie, në kuadër të projektit 
“BESO: Së bashku veprojmë për 
sigurinë e komunitetit tonë!”. 

Takimet u zhvilluan me 
pjesëmarrjen e gjerë të 
përfaqësuesve të institucioneve 

lokale, shërbimeve sociale, 
Qendrës Shëndetësore Fushë-
Arrëz, Policisë së Shtetit, 
organizatave të shoqërisë civile dhe 
Qendrës Komunitare 
Multifunksionale, ndër të tjera.  

Qëllimi i këtyre konsultimeve ishte 
nxitja e dialogut dhe 
bashkëpunimit ndërmjet aktorëve 
lokalë, për zhvillimin dhe zbatimin 
e strategjisë së Policimit në 
Komunitet, duke siguruar 
përfshirjen gjithëpërfshirëse të 
palëve të interesuara për 
përmirësimin e sigurisë dhe 

mirëqenies së komunitetit në 
Fushë-Arrëz.   

Më 20 maj 2025, QSNNN organizoi 
një tjetër aktivitet ndërgjegjësues 
në Shkollën 9-vjeçare “Qebik” në 
Fushë-Arrëz, me pjesëmarrjen e 
nxënësve, stafit pedagogjik dhe 
përfaqësuesve të Policisë së 
Shtetit, duke theksuar rëndësinë e 
edukimit për sigurinë dhe ndërtimit 
të një kulture bashkëpunimi midis 
shkollës dhe institucioneve të 
rendit. 

Zbatohet  nga  

Aktivitet nga Skema e Granteve– Strategjia për Policimin në Komunitet – Fushë 
Arrëz 

Aktivitet nga Skema e Granteve – Siguria Publike – Elbasan 

Më 19 maj 2025, Shoqata “Tjetër 
Vizion”, në kuadër të projektit 
“PARTNER – Partneritet për 
Aksion, Risi, Teknologji, 
Ndërgjegjësim dhe Edukim për 
Sigurinë Publike”, zhvilloi në 
ambientet e Drejtorisë Vendore të 
Policisë Elbasan takimin e parë me 
nxënës nga tre shkolla të qytetit: 
shkolla 9-vjeçare “Sul Harri”, 
gjimnazi “Arianiti” dhe gjimnazi 
“Mahir Domi”. 

Takimi u zhvillua nën moton “Njih 
qytetin tënd”, dhe kishte për 
qëllim rritjen e ndërgjegjësimit të 
të rinjve mbi sigurinë publike dhe 
forcimin e bashkëpunimit mes 
komunitetit dhe Policisë Vendore. 

Gjatë aktivitetit u trajtuan tema të 
rëndësishme si: identifikimi i 
zonave me rrezik të lartë në qytet 
dhe analizimi i shkaqeve të tyre, 
strategjitë për parandalimin e 

rreziqeve, këshilla për sigurinë 
personale dhe komunitare, si dhe 
ndërtimi i një marrëdhënieje të 
besueshme dhe të qëndrueshme 
me Policinë. 

Ky takim shënon një hap konkret 
drejt angazhimit të të rinjve në 
çështjet e sigurisë publike, përmes 
edukimit, ndërveprimit dhe 
fuqizimit të partneritetit komunitet
–polici. 

Programi “Forcimi i Policimit në 
Komunitet në Shqipëri” (SCPA) zhvilloi 
gjatë muajit prill 2025 trajnime me 
përfaqësuesit e katër organizatave 
joqeveritare, të përzgjedhura për 
zbatimin e Anketës për Sistemin e 
Matjes së Sigurisë në Komunitet 
(SMSK) në qarqet Durrës, Elbasan, Fier 
dhe Shkodër. 

Në vijim të këtij procesi, gjatë muajit 
maj 2025 u mbajtën disa takime online 
për të nisur konkretisht punën në 
terren për realizimin e anketës. Që nga 
data 15 maj, këto takime u zhvilluan 
nën drejtimin e Ekspertes për 

Monitorim dhe Vlerësim të programit 
SCPA. 

Gjatë takimeve u diskutuan aspektet 
praktike të zbatimit, përfshirë mënyrën 
e organizimit, afatet kohore, 
përdorimin e pyetësorit dhe 
metodologjinë për përzgjedhjen e 
familjeve në mënyrë të rastësishme.  

Po ashtu, u ofruan udhëzime për 
përdorimin efikas të platformës 
Google Forms për mbledhjen e të 
dhënave në terren. 

Anketa SMSK, e bazuar në përzgjedhje 
të rastësishme të popullsisë, siguron të 
dhëna të rëndësishme për analizën e 
gjendjes së rendit dhe sigurisë 
publike, duke ndihmuar në 
vendimmarrje të bazuar në evidencë 
dhe në realizimin e objektivave të 
Strategjisë Ndërsektoriale për Sigurinë 
në Komunitet 2021–2026. 

Përmes kësaj ankete matet perceptimi 
i qytetarëve mbi sigurinë, ekspozimi 
ndaj krimit dhe vlerësimi i punës së 
Policisë, duke ofruar një panoramë të 
qartë mbi ndjesinë e sigurisë në 
komunitet. 

Ky Program financohet nga Qeveria Suedeze   

www.cp-project.al info@cp-project.al 

Zbatohet  nga  

Anketa për Sistemin e Matjes së Sigurisë në Komunitet (SMSK) 

Takim i Programit SCPA dhe Programit ICITAP mbi mbështetjen e ofruar për Policinë e Shtetit 

Ekipi i Menaxhimit të Programit 

SCPA pati një takim me ekipin e 
Programit ICITAP (Programi 
Ndërkombëtar i Asistencës për 
Trajnimet mbi Hetimet Kriminale) 
në ambientet e Programit SCPA më 
8 maj 2024. Qëllimi i takimit ishte të 
diskutohej dhe të ndahej 
informacioni dhe përvojat e 
përpjekjeve të të dy programeve 
për të mbështetur Policinë e Shtetit 
në reformat e saj policore.  

Gjatë takimit, Atasheu i Programit 
ICITAP, Z. Richard Deasy, dhe 
Drejtuesi i Ekipit të Programit SCPA, 
Z. Ansi Shundi, si dhe anëtarë 
të tjerë të ekipit shkëmbyen 
informacion mbi trajnimet e ofruara 
në fazën e mëparshme nga 
Programi SCPA dhe trajnimet 
aktuale që ofrohen nga të dy 
programet.  

Programi SCPA informoi mbi 
zhvillimin aktual të trajnimit mbi 
“Zbatimin e Policimit në Komunitet 
në Praktikë” për Oficerët e Patrullës 
së Përgjithshme dhe Oficerët e 
Sallës së Komandës dhe Kontrollit 
dhe ICITAP informoi mbi zhvillimin 
aktual të trajnimit  mbi “Aftësitë e 
Hetimit të Krimit” për Ndihmës 
Specialistët për Policimin në 

Komunitet të Policisë së Shtetit. 
Programi SCPA dhe Programi ICITAP 
diskutuan aktivitetet që po kryhen 
në mbështetje të strukturave të 
Ndihmës Specialistëve për Policimin 
në Komunitet dhe të Oficerëve të 
Patrullës së Përgjithshme me qëllim 
krijimin e sinergjisë dhe shmangien 
e mbivendosjes së aktiviteteve.  

Ata ndanë mendimet e tyre mbi 
çështjet aktuale që përfshijnë të 
dyja këto struktura policore si në 
aspektin e detyrave dhe 
përgjegjësive të tyre, ashtu edhe 
për sa i përket kurrikulave dhe 
arsimit përkatës.  

Në përfundim, të dy programet ranë 
dakord të koordinohen e të 
bashkëpunojnë në mbështetje të 
Policisë së Shtetit. 

Zbatohet  nga  

NSPK-të për edukimin vazhdojnë punën ndërgjegjësuese në shkolla 

Në zbatim të Marrëveshjes së 
Bashkëpunimit ndërmjet Ministrisë së 
Arsimit dhe Sporteve dhe Ministrisë së 
Brendshme, si dhe në përputhje me 
Urdhrin e Drejtorit të Përgjithshëm të 
Policisë së Shtetit nr. 1076, datë 
14.09.2022, “Për zbatimin e Programit 
‘Siguria e të Rinjve’ në shkollat 9-
vjeçare publike dhe jo publike,” 
Ndihmës Specialistët e Policimit në 
Komunitet për Edukimin dhe Punën 
me të Rinjtë kanë vijuar me 
përkushtim aktivitetet e tyre gjatë 
muajit Maj 2025.. Objektivi kryesor i 
këtij programi është ngritja e 
ndërgjegjësimit të të rinjve për çështje 
të sigurisë personale, sigurisë rrugore 
dhe problematika të tjera sociale që 
prekin komunitetin shkollor. 

Në kuadër të këtij programi, NSPK-të 
kanë bashkëpunuar ngushtësisht me 
koordinatorët vendorë të Zyrave 
Arsimore Vendore (ZAV), duke hartuar 
së bashku një kalendar të detajuar 
mujor për zhvillimin e temave në 
shkollat 9-vjeçare që ndodhen brenda 
zonave të tyre policore. Gjatë muajit 
Maj, fokusi i veçantë ka qenë te temat 
e sigurisë rrugore dhe asaj personale, 
të cilat përbëjnë prioritete në 
edukimin e fëmijëve për mbrojtjen e 
jetës dhe parandalimin e rreziqeve të 
mundshme në përditshmërinë e tyre. 
Gjithashtu, janë trajtuar edhe tema të 

tjera që lidhen me edukimin 
qytetar, në bazë të kërkesave të 
komunitetit arsimor dhe situatave 
specifike të secilës zonë. 

Përmes platformës online të 
monitorimit të aktiviteteve, është 
vërejtur një angazhim i shtuar nga 
ana e NSPK-ve që operojnë në 
komisariatet e qyteteve Durrës, 
Shkodër, Lezhë, Vlorë, Korçë , 
Gjirokastër dhe Kukës. Këto njësi 
kanë treguar një intensitet të lartë 
pune, duke realizuar takime të 
shumta dhe duke shpërndarë 
materiale ndërgjegjësuese përmes 
rrjeteve sociale dhe forumeve 
online.  

Në total, janë postuar 204 materiale 
dhe aktivitete që janë parë në 
mënyrë interaktive nga 5632 
përdorues, duke dëshmuar një 
interes të madh nga publiku. 

Për më tepër, janë regjistruar 
gjithsej 263 komente në këto 
postime, të cilat në pjesën më të 
madhe kanë qenë pozitive, 
përshëndetëse dhe vlerësuese për 
punën dhe përkushtimin e treguar 
nga specialistët e Policisë së Shtetit. 
Kjo tregon se ky program jo vetëm 
që është duke u zbatuar me sukses, 
por gjithashtu po merr mbështetjen 
dhe miratimin e komunitetit. 


